
Арассыыйаҕа Дьиэ кэргэн,
 Саха Өрөспүүбүлүкэтигэр Оҕо саас сылыгар анаммыт 
«Дьиэ кэргэн бастыҥ кинигэтэ»
өрөспүүбүлүкэтээҕи күрэх балаһыанньата 

1. СҮРҮНЭ.
1.1. Балаһыанньа «Дьиэ кэргэн бастыҥ кинигэтэ» күрэх соругун, ис хоһоонун, тутулун, хаамыытын бигэргэтэр.
1.2. Тэрийээччи: СӨ Национальнай бибилэтиэкэтэ, Кыраайы үөрэтэр национальнай кинигэ салаата.
1.3. Иһитиннэрии СӨ Национальнай бибилэтиэкэтин дьиҥ таһымнаах саайтыгар тахсар.
2. КҮРЭХ СОРУКТАРА:
- дьиэ кэргэни, төрүттэри  үөрэтии нөҥүө ыал устуоруйатын үйэтитии, харыстааһын; 
- дьиэ кэргэн үгэстэрин  үүнэр көлүөнэҕэ киэҥник тарҕатыы;
- ыал устуоруйатын чинчийиигэ айар талааны арыйыы, көҕүлээһин;
- дьиэ кэргэн кинигэтин  нөҥүө кинигэ оҥорон таһаарыы култууратын үрдэтии; 
- өрөспүүбүлүкэҕэ тахсар бэчээт бородууксуйатын сырдатыы.
3. КҮРЭХ НОМИНАЦИЯЛАРА:
- «Ийэ дойдубут устуоруйатыгар мин дьиэ кэргэним дьылҕата»;
- «Төрөөбүт өрөспүүбүлүкэм устуоруйатыгар мин дьиэ кэргэним»;
- «Саха норуотун интэлигиэнсийэтин устуоруйатыгар мин дьиэ кэргэним»;
- «Аҕа дойду Улуу сэриитин устуоруйатыгар мин дьиэ кэргэним»;
- «Үтүө үгэһи илдьэ сылдьар дьиэ кэргэн»;
- «Дьиэ кэргэн раритета»;
- «Дьиэ кэргэн летопиһа»;
- «Дьиэ кэргэн династията»;
- «Биллиилээх дьиэ кэргэн».
4.  КЫТТААЧЧЫЛАР:
- кинигэ ааптара (ааптардара), кинигэни  хомуйан оҥорбут кэлэктиип.
5. КҮРЭХ ХААМЫЫТА:
- 2024 сыл от ыйын 1 күнүттэн сайаапканы тутуу саҕаланар;
- 2024 сыл сэтинньи 15 күнүгэр сайаапканы тутуу түмүктэнэр; 
- дьүүллүүр сүбэ үлэтин толорор хамыыһыйа 2024 сыл сэтинньи 16 күнүттэн ахсынньы 1 күнүгэр диэри үлэлиир; 
- 2024 сыл ахсынньы 13 күнүгэр күрэх түмүгүн үөрүүлээхтик таһаарыы, наҕараадалааһын тэриллэр.
6. ИРДЭБИЛЛЭР:
- кыттыы сайаапката (1-кы сыһыарыы быһыытынан); 
- СӨ судаарыстыбаннай эбэтэр дьиҥ таһымнаах тылынан бэчээттэнэн кинигэ кыһаларыгар 2014 сылтан 2024 сыл сэтинньи 15 күнүгэр диэри тахсыбыт дьиэ кэргэҥҥэ аналлаах 1 кинигэ туттарыллар;
- сайаапка kraeved-nlib@mail.ru электроннай почтаҕа 2024 сыл сэтинньи 15 күнүгэр диэри ыытыллар;
- кинигэни  СӨ Национальнай бибилэтиэкэтин Кыраайы үөрэтэр национальнай кинигэ салаатын ааҕар саалатыгар  аҕалан туттарыллар; аадырыһа: Дьокуускай к.,  Ленин бэриспиэгэ,  40 №-дээх дьиэ, 1 этээс.
- күрэх кэнниттэн кинигэ кыттааччыга төннүбэт, СӨ Национальнай бибилэтиэкэтин  пуондатыгар хараллыыга ууруллар.

7. КИНИГЭНИ СЫАНАЛААҺЫН КИРИТИЭРИЙДЭРЭ: 
- актуальноһа (тоҕооһо, уһулуччу суолтата);
- бэчээт култууратыгар эппиэттээһинэ, Арассыыйа национальнай ыстандаартыгар сөп түбэһиитэ (ГОСТ Р 7.0.60-2020);
- ааптар маастарыстыбата;
- эрэдээксийэ хаачыстыбата;
- уратыта, социальнай суолтата;
- дизайна, уус-уран оҥоһуута;
- полиграфия хаачыстыбата.
8. КҮРЭХ ХАМЫЫҺЫЙАТА.
8.1. СӨ Национальнай бибилэтиэкэтин дириэктэрэ Максимова С.В. бирикээһинэн дьүүллүүр сүбэ үлэтин толорор күрэх хамыыһыйата бигэргэнэр. 
8.2. Күрэх хамыыһыйатын түмүгэ бүтэһиктээх.
9. ТҮМҮГҮ ТАҺААРЫЫ.
9.1. Күрэх түмүгэ биллэриллибит номинацияларынан таһаарыллар;
9.2. Киирбит үлэ күрэх балаһыанньатыгар олоҕуран, ыйыллыбыт киритиэрийдэринэн сыаналанар.
9.3. Кыайыылаахтар тустарынан иһитиннэрии СӨ Национальнай бибилэтиэкэтин саайтыгар тахсар.
9.4. Номинация кыайыылаахтара дьупулуомунан наҕараадаланаллар.
